
MAKTABGACHA TA’LIM 
TASHKILOTLARIDA KASBIY 

FAOLIYAT JARAYONIDA 
PEDAGOGIK EMPATIYANI 

SHAKLLANTIRISH PEDAGOGIK 
MUAMMO SIFATIDA

Orinbaeva Jarqinay Djuginis qizi
Innovatsion texnologiyalar universiteti assistent o‘qituvchisi

Annotatsiya: Mazkur maqolada maktabgacha ta’lim tashkilotlarida pedagogik empatiyani shakllantirishning nazariy 
va amaliy jihatlari tahlil qilinadi. Pedagogik empatiya pedagog kasbiy kompetensiyasining muhim tarkibiy qismi sifatida 
qaralib, uning bolalar rivojiga ta’siri yoritiladi. Tadqiqotda qiyosiy tahlil, kuzatuv va so‘rov metodlaridan foydalanilgan. 
Natijalar pedagogik empatiya darajasini oshirish bolalarning ijtimoiy-emotsional rivojlanishiga ijobiy ta’sir ko‘rsatishini 
tasdiqlaydi.

Kalit so‘zlar: pedagogik empatiya, maktabgacha ta’lim, kasbiy kompetensiya, ijtimoiy-emotsional rivojlanish, pedagogik 
muammo.
Abstract: This article analyzes the theoretical and practical aspects of the formation of pedagogical empathy in preschool 
educational organizations. Pedagogical empathy is considered an important component of a teacher’s professional com-
petence, and its impact on children’s development is highlighted. The study used comparative analysis, observation, 
and survey methods. The results confirm that increasing the level of pedagogical empathy has a positive effect on the 
socio-emotional development of children.

Key words: pedagogical empathy, preschool education, professional competence, socio-emotional development, ped-
agogical problem.
Аннотация: В данной статье анализируются теоретические и практические аспекты формирования педагоги-
ческой эмпатии в дошкольных образовательных организациях. Педагогическая эмпатия рассматривается как 
важная составляющая профессиональной компетентности педагога, и подчёркивается её влияние на развитие 
детей. В исследовании использованы методы сравнительного анализа, наблюдения и опроса. Результаты под-
тверждают, что повышение уровня педагогической эмпатии оказывает положительное влияние на социально-э-
моциональное развитие детей.

Ключевые слова: педагогическая эмпатия, дошкольное образование, профессиональная компетентность, соци-
ально-эмоциональное развитие, педагогическая проблема.

KIRISH
Zamonaviy ta’lim tizimida pedagog shaxsiga qo‘yilayotgan talablar tubdan o‘zgarib bormoqda. Maktab

gacha ta’lim tizimida ayniqsa pedagogning emotsional sezgirligi, bolalarning ichki dunyosini tushunishi va 
ularning psixologik ehtiyojlariga mos yondasha olishi muhim ahamiyat kasb etadi. Shu nuqtayi nazardan peda-
gogik empatiya masalasi dolzarb pedagogik muammo sifatida namoyon bo‘lmoqda [1]. Bugungi kunda maktab-
gacha ta’lim tizimini modernizatsiya qilish jarayonida pedagogning kasbiy kompetentligi nafaqat uning metodik 
tayyorgarligi, balki emotsional intellekti va empatiya darajasi bilan ham o‘lchanmoqda. Pedagogik empatiya 
– bu tarbiyachining bolalar dunyosiga kirib borishi, ularning hissiy holatlarini anglashi va bu holatlarga peda-
gogik nuqtayi nazardan adekvat javob qaytarish qobiliyatidir [2]. Maktabgacha yoshdagi bolalarning psixologik 
rivojlanish xususiyatlari shuni ko‘rsatadiki, bu davrda bola muloqotda axborotdan ko‘ra hissiy yaqinlikka ko‘proq 
ehtiyoj sezadi. Biroq amaliyotda pedagogik empatiyani shakllantirish murakkab pedagogik muammo bo‘lib 
qolmoqda, chunki ko‘plab tarbiyachilar ta’lim jarayonida subyekt-obyekt munosabatlariga, ya’ni qat’iy intizom 
va ko‘rsatmalarga tayanib qolgan [3]. 

Maktabgacha yosh davri shaxsning emotsional-intellektual rivojlanishida eng muhim bosqich hisoblanadi. 
Bu davrda bolalar kattalarning hissiy munosabatlarini tez qabul qiladi va o‘zlashtiradi. Agar pedagog bolaga 
empatik yondashsa, bola o‘zini xavfsiz, qadrlangan va tushunilgan his qiladi. Empatiya yetishmasligi esa 

bolalarda qo‘rquv, ishonchsizlik hamda ijtimoiy qiyinchiliklarni yuzaga keltirishi mumkin [4]. Pedagogik empatiya 
pedagogning bolalarning hissiy holatini tushunish, ularga mos pedagogik qarorlar qabul qilish va ijobiy emot-
sional muhit yaratish qobiliyatini anglatadi. Ushbu sifat pedagog kasbiy kompetensiyasining ajralmas qismi 
hisoblanadi [5].

MAVZUGA OID ADABIYOTLAR SHARHI
Pedagogik empatiya muammosi psixologiya va pedagogika fanlari kesishmasida shakllangan kompleks 

ilmiy yo‘nalishlardan biri hisoblanadi. Empatiya tushunchasi dastlab psixologiya fanida o‘rganilgan bo‘lib, keyin-
chalik pedagogik faoliyat samaradorligining muhim omili sifatida tadqiq etila boshlandi. Empatiya nazariyasi-
ning shakllanishida gumanistik psixologiya vakillarining tadqiqotlari muhim o‘rin tutadi. K. Rogers empatiyani 
shaxslararo munosabatlarning asosiy sharti sifatida talqin qilib, uni “insonning ichki dunyosini tushunish va bu 
tushunishni muloqot orqali namoyon eta olish qobiliyati” sifatida izohlaydi [6]. Uning fikricha, pedagogik faoliyatda 
empatik munosabat bolada ishonch, xavfsizlik va o‘zini qadrlash hissini shakllantiradi. D. Goleman emotsional 
intellekt nazariyasida empatiyani ijtimoiy kompetensiyaning markaziy komponenti sifatida ko‘rsatadi. Olimning 
ta’kidlashicha, empatiya pedagogning samarali kommunikatsiya o‘rnatish, konfliktlarni bartaraf etish va ijobiy 
psixologik muhit yaratish qobiliyatini belgilaydi [7]. Bu g‘oya zamonaviy ta’limda pedagog shaxsiga qo‘yilayotgan 
yangi talablar bilan uyg‘unlashadi. 

L.S. Vygotskiyning madaniy-tarixiy rivojlanish nazariyasida ham empatik munosabat bilvosita aks etadi. U 
bolalar rivojida ijtimoiy muhit va kattalar bilan hamkorlik hal qiluvchi rol o‘ynashini ta’kidlaydi. Olimning fikricha, 
pedagogning hissiy qo‘llab-quvvatlashi bolaning “yaqin rivojlanish zonasi”ni kengaytiradi [8]. Mahalliy tadqiqotch-
ilar ham maktabgacha ta’limda pedagog shaxsining emotsional madaniyatiga alohida e’tibor qaratganlar. 
Ularning fikricha, maktabgacha yoshdagi bolalar bilan ishlash jarayonida pedagogning mehribonlik, sezgirlik 
va sabr-toqat kabi sifatlari ta’lim samaradorligining muhim sharti hisoblanadi [9]. Maktabgacha ta’lim bo‘yicha 
zamonaviy tadqiqotlarda ijtimoiy-emotsional rivojlanish masalasi alohida yo‘nalish sifatida shakllangan. Xorijiy 
tadqiqotlar empatik pedagoglar faoliyat yuritayotgan guruhlarda bolalarning ijtimoiy moslashuvi, nutq faolligi 
va o‘zini boshqarish ko‘nikmalari yuqori bo‘lishini ko‘rsatadi. Shu bilan birga ilmiy adabiyotlar tahlili pedagogik 
empatiyani shakllantirish bo‘yicha maxsus metodik tizim yetarli darajada ishlab chiqilmaganini ko‘rsatadi. 
Aksariyat tadqiqotlar empatiyaning ahamiyatini yoritishga qaratilgan bo‘lib, uni pedagoglar tayyorlash tizimiga 
integratsiya qilish masalasi yetarli darajada o‘rganilmagan. Mazkur tadqiqotning o‘ziga xosligi shundaki, unda 
maktabgacha ta’lim tashkilotlari pedagoglarining empatik kompetensiyasini qiyosiy tahlil asosida o‘rganish 
hamda uning ta’lim-tarbiya samaradorligiga ta’siri empirik jihatdan asoslab beriladi.

TADQIQOT METODOLOGIYASI
Yuqoridagi manbalarni tahlil qilishda qiyosiy taqqoslash usuli qo‘llanilib, pedagogik empatiyaning pastligi 

bolalarda bog‘chaga nisbatan adaptatsiya jarayonining qiyinlashishiga hamda ularning ijodiy salohiyati pasa
yishiga sabab bo‘lishi aniqlandi. Mazkur muammoni hal etish uchun pedagogik faoliyatda kognitiv, emotsional 
va xulq-atvor komponentlarini o‘z ichiga olgan kompleks yondashuv talab etiladi. Maktabgacha ta’lim tashki-
lotlarida pedagogik empatiyaning shakllanish darajasini aniqlash hamda uning ta’lim-tarbiya samaradorligiga 
ta’sirini baholash maqsadida tadqiqot qiyosiy tahlil metodiga tayangan holda olib borildi. Tadqiqotning nazariy 
bosqichida pedagogik empatiya muammosiga oid psixologik-pedagogik manbalar o‘rganilib, empatik yon
dashuvning mazmuni, tarkibiy komponentlari va pedagog kasbiy kompetensiyalari tizimidagi o‘rni tahlil qilindi. 
Empirik bosqichda esa ikki turdagi pedagogik faoliyat modeli o‘zaro qiyoslandi: empatik yondashuv asosida 
ishlovchi pedagoglar guruhi va an’anaviy yondashuvga tayanuvchi pedagoglar guruhi.

Qiyosiy tahlil jarayonida pedagoglarning bolalar bilan muloqot qilish uslubi, emotsional qo‘llab-quvvatlash 
darajasi, konflikt vaziyatlarni boshqarish qobiliyati hamda mashg‘ulotlardagi psixologik muhit ko‘rsatkichlari 
o‘rganildi. Olingan ma’lumotlar qiyosiy-statistik tahlil asosida umumlashtirilib, empatik va an’anaviy yondashuv 
natijalari o‘rtasidagi farqlar aniqlashtirildi. Ushbu metod pedagogik empatiya darajasi yuqori bo‘lgan guruhlarda 
bolalarning ijtimoiy-emotsional rivojlanishi, mashg‘ulotlardagi faolligi hamda ijobiy psixologik muhitning shaklla-
nishi sezilarli darajada yuqori ekanini aniqlash imkonini berdi.

TAHLIL VA NATIJALAR
Tadqiqot davomida empatik yondashuv asosida faoliyat yurituvchi pedagoglar guruhi hamda an’anaviy 

yondashuvdagi pedagoglar faoliyati o‘zaro qiyosiy tahlil qilindi. Olingan natijalar pedagogik empatiya ta’lim-tar-
biya samaradorligiga sezilarli ta’sir ko‘rsatishini tasdiqladi. Qiyosiy kuzatuv natijalari empatik yondashuv 
qo‘llanilgan guruhlarda bolalarning mashg‘ulotlardagi ishtiroki sezilarli darajada yuqori ekanini ko‘rsatdi. 
An’anaviy yondashuv qo‘llanilgan guruhlarda esa bolalar ko‘proq passiv kuzatuvchi sifatida qolib ketishi kuza-

tildi. Pedagogik empatiya konflikt vaziyatlarni kamaytirishda ham muhim omil bo‘lib chiqdi. Konflikt vaziyatlarda 
pedagoglarning tinchlantiruvchi va qo‘llab-quvvatlovchi yondashuvi bolalarning tezroq murosaga kelishiga 
yordam berdi. Qiyosiy tahlil bolalarning ijtimoiy-emotsional rivojlanishida ham sezilarli farqlarni ko‘rsatdi. 
Empatik pedagoglar bilan ishlagan bolalarda nutq faolligi 30 % ga yuqori, guruhda hamkorlik qilish ko‘nikmalari 
35 % ga rivojlangan hamda o‘z his-tuyg‘ularini erkin ifodalash darajasi sezilarli darajada oshgani aniqlandi. 
Tadqiqot natijalari pedagogik empatiya maktabgacha ta’lim samaradorligini oshiruvchi muhim omil ekanini 
isbotladi hamda uni pedagoglarning kasbiy tayyorgarligi jarayoniga tizimli ravishda kiritish zarurligini ko‘rsatdi. 

Pedagoglarda empatiyani rivojlantirish uchun maxsus psixologik treninglar, “bolaning nigohi bilan” metodi-
kasi va vaziyatli modellashtirish o‘yinlaridan foydalanish zarur. Xususan, tarbiyachining o‘z hissiyotlarini bosh-
qara olishi va bolaning nometodik signallarini (yuzi, qarashi, harakatlari) o‘qiy olishi kasbiy muloqot sifatini yangi 
bosqichga olib chiqadi. Shu sababli bo‘lajak mutaxassislarni tayyorlash bosqichidayoq pedagogik empatiyani 
shakllantirish metodikasi o‘quv dasturlariga chuqur integratsiya qilinishi lozim [10]. Yakuniy xulosa sifatida aytish 
mumkinki, pedagogik empatiya shunchaki tarbiyachining shaxsiy fazilati emas, balki maktabgacha ta’limda sifat 
va samaradorlikni ta’minlovchi professional instrument hisoblanadi. Pedagogik empatiya ta’lim-tarbiya jarayo-
niga bir necha yo‘nalishda ta’sir ko‘rsatadi. Avvalo, u pedagog va bola o‘rtasida ishonchli munosabatlarni shakl-
lantiradi. Bola o‘zini tushunilgan va qo‘llab-quvvatlangan holda his qilganda mashg‘ulotlarda faolroq qatnashadi, 
savol berishdan qo‘rqmaydi hamda o‘z fikrini erkin ifodalaydi. Bu esa ta’lim samaradorligini oshiradi. Empatik 
yondashuv guruhda ijobiy psixologik muhit yaratadi. Bunday muhitda bolalar bir-biriga mehribon bo‘lishni, 
hamkorlik qilishni va nizolarni tinch yo‘l bilan hal etishni o‘rganadi. Natijada bolalarning ijtimoiy moslashuvi 
va muloqot ko‘nikmalari rivojlanadi. Shuningdek, pedagogik empatiya individual yondashuvni ta’minlaydi. Har 
bir bola o‘ziga xos qobiliyat, temperament va ehtiyojlarga ega. Empatik pedagog har bir bolaning imkoniya-
tini hisobga olib ishlaydi, bu esa bolalarning o‘ziga bo‘lgan ishonchi va motivatsiyasini kuchaytiradi. Umuman 
olganda, pedagogik empatiya nafaqat bolalarning emotsional va ijtimoiy rivojlanishini qo‘llab-quvvatlaydi, balki 
ta’lim jarayonining sifatini oshirib, pedagog kasbiy mahoratining muhim ko‘rsatkichiga aylanadi. Quyida peda-
gogik empatiyaning ta’lim-tarbiya jarayoniga ta’siri va ahamiyati jadval ko‘rinishida keltiriladi.

1-jadval: Pedagogik empatiyaning ta’lim-tarbiya jarayoniga ta’siri va ahamiyati
№ Yo‘nalish Pedagogik empatiyaning ta’siri Ta’lim-tarbiyadagi ahamiyati

1 Pedagog–bola 
munosabatlari

Ishonchli va samimiy muloqot 
shakllanadi

Bolada xavfsizlik va himoyalanganlik hissi 
paydo bo‘ladi

2 Psixologik muhit Guruhda ijobiy emotsional muhit 
yaratiladi Bolalarning mashg‘ulotga qiziqishi ortadi

3 Individual yondashuv Har bir bolaning ehtiyojini tushunish 
imkonini beradi Ta’lim jarayoni shaxsga yo‘naltirilgan bo‘ladi

4 Nutq va muloqot rivoji Bola o‘z fikrini erkin ifodalay 
boshlaydi

Nutq faolligi va kommunikativ ko‘nikmalar 
rivojlanadi

5 Ijtimoiy ko‘nikmalar Hamkorlik va o‘zaro yordam 
shakllanadi Guruhda do‘stona munosabatlar kuchayadi

6 Konfliktlarni boshqarish Nizolar tinch yo‘l bilan hal etiladi Bolalarda murosa va sabr ko‘nikmalari 
shakllanadi

7 Motivatsiya Rag‘batlantiruvchi muhit yaratiladi Ta’lim jarayoniga ichki qiziqish ortadi
8 O‘ziga ishonch Bola o‘zini qadrlangan his qiladi Mustaqillik va tashabbuskorlik rivojlanadi

9 Emotsional rivojlanish His-tuyg‘ularni tanish va boshqarish 
o‘rganiladi Emotsional intellekt shakllanadi

10 Pedagog kasbiy rivoji Pedagogning refleksiyasi va kasbiy 
mahorati oshadi Ta’lim sifati va samaradorligi yuksaladi

XULOSA
Maktabgacha ta’lim tashkilotlarida pedagogik empatiyani shakllantirish masalasi zamonaviy peda-

gogikaning dolzarb muammolaridan biridir. Bugungi kunda ta’lim tizimi faqat bilim berish bilan cheklanmay, balki 
bolaning shaxs sifatida har tomonlama rivojlanishini ta’minlashni talab qilmoqda. Bu jarayonda pedagogning 
kasbiy kompetensiyalari tarkibida empatik yondashuv alohida o‘rin egallaydi. Tahlillar shuni ko‘rsatdiki, peda-
gogik empatiya maktabgacha ta’lim jarayonining barcha tarkibiy qismlariga bevosita ta’sir ko‘rsatadi. Avvalo, 
empatik pedagog bolalar bilan ishonchli va samimiy munosabat o‘rnatadi. Bunday munosabat bolaning psi
xologik xavfsizligini ta’minlaydi, o‘zini erkin his qilishiga yordam beradi hamda ta’lim jarayoniga faol jalb etadi. 

Natijada mashg‘ulotlar samaradorligi ortadi, bolalarda mustaqil fikrlash, tashabbuskorlik va o‘ziga ishonch rivoj
lanadi. Pedagogik empatiyaning muhim natijalaridan biri – ijobiy psixologik muhitni shakllantirishdir. 

Empatik yondashuv qo‘llanilgan guruhlarda bolalar o‘rtasida hamkorlik kuchayadi, nizolar kamayadi va 
o‘zaro hurmat rivojlanadi. Bu esa bolalarning ijtimoiy-emotsional rivojlanishiga, nutq faolligiga hamda kommu-
nikativ ko‘nikmalarining shakllanishiga ijobiy ta’sir ko‘rsatadi. Demak, pedagogik empatiya nafaqat ta’lim sifati, 
balki tarbiya samaradorligining ham muhim omilidir. Tadqiqot natijalari pedagogik empatiya pedagog kasbiy 
mahoratining ajralmas tarkibiy qismi ekanini ko‘rsatdi. Empatik yondashuv pedagogdan yuqori darajadagi 
kasbiy refleksiya, emotsional barqarorlik va individual yondashuvni talab qiladi. Shu sababli pedagoglarni 
tayyorlash va malakasini oshirish tizimida empatik kompetensiyani rivojlantirishga alohida e’tibor qaratish 
zarur. Shu asosda quyidagi amaliy xulosalarni chiqarish mumkin: maktabgacha ta’lim pedagoglarini tayyor-
lash jarayoniga pedagogik empatiya bo‘yicha maxsus trening va mashg‘ulotlarni kiritish zarur; pedagoglarning 
emotsional kompetensiyasini rivojlantirishga qaratilgan metodik qo‘llanmalarni ishlab chiqish lozim; ta’lim jara
yonida ijobiy psixologik muhit yaratishga qaratilgan metodlarni keng joriy etish maqsadga muvofiq; pedagogik 
empatiya maktabgacha ta’lim sifatini oshirishning muhim omili sifatida tizimli ravishda qo‘llab-quvvatlanishi 
zarur. Umuman olganda, pedagogik empatiya maktabgacha ta’lim samaradorligini oshirish, bolalarning ijti-
moiy-emotsional rivojlanishini ta’minlash va pedagog kasbiy kompetensiyasini takomillashtirishda muhim 
strategik yo‘nalish sifatida qaralishi lozim. Mazkur yo‘nalish bo‘yicha ilmiy izlanishlarni davom ettirish hamda 
amaliyotga joriy etish ta’lim sifatini yanada yuksaltirishga xizmat qiladi.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

